
Centro de Interpretación 

“Menos folclore e turismo e máis apoio aos actores locais en pos da recuparación do territorio”. 

 

Estudo do patrimonio etnográfico e protoindustrial orientado ao universo de 
Muiñeiría cos obxectivos: 

Revitalizar o fondo documental da extinta Asociación Galega de Amigos dos Muiños, ASGAMUI, 
depositado no Museo de Ponteareas  

Dixitalización do fondo documentación da ASGAMUI. 

Elaboración de contidos e materiais para exposicións tanto no Museo coma na Aula en Arnoso. 

Desenvolvemento de sendeiros  e da axenda con visitas periódicas a puntos de interés do patrimonio 
etnográfico, cultural e natural.  

Punto de intercambio de libros. 

Recuperar o oficio de muiñeiro coa axuda dos Mestres dos oficios antes de que desaparezan 

Os nosos referentes son:  

D. Nemesio Carballido, alma mater da 
recuperación dos muíños de O Couso  

D. Manuel Boubeta, idem hai máis de trinta 
anos do Muíño de Fausto en Coiro  

D. Nemesio Castro, pioneiro na recuperación 
dos Muíños do Folón 

D. Alberto Romero, Romer, comprometido na 
pervivencia dos Muíños do río Tripes 

 

D. Antonio Queimaño fora o derradeiro 
muiñeiro do Muíño de Fausto 

   

Involucrar iniciativas semellantes de recuperación dos muíños e do territorio con nova savia   

Marcos en Matamá, Jorge en Chandebrito, Eva en Pesquieras, Roi no Courel, Luis en Cerdal, ... 

Aproveitar os orientadores nestes Eidos 

D. Xabier Lores, educador e derradeiro presidente da ASGAMUI,  

D. Xosé María Leal Bóveda, historiador e docente na UNED,  

D. Ramiro Barros Justo, orientador na primeira hora da recuperación do muíño de Arnoso,  

D. Manuel Lara Coira da Asociación Buxa, para a recuperación do Patrimonio Industrial. 

Trascender o marco provincial e autonómico con colabaracións  

Tanto a a nivel estatal, ACEM, coma europeo, Via Molina 



 

Patrimonio Natural 

Estudo do Ecosistema Río-Muíño 

“Se o muíño está abandonado, a esa morea de pedras que o constitúen chámanlle biotopo; se o 
muíño móe, hai vida no lugar e tamén alédanse as troitas augas abaixo” 

Espazo real e interactivo de investigación, aprendizaxe e divulgación entendido coma laboratorio. 
Reflicte unha realidade aínda non explorada sistemáticamente polo miúdo. Mesmo o ChatGPT non 
sabe decir máis que “a presenza de estructuras humanas, coma muíños, poden ter impactos no 
ecosistema local, ao alterar o fluxo da auga, afectar a sua calidade e modificar a contorna”. 

O estudo do impacto da influencia do humán nun ecosisteme de ribeira específico non encaixa nos 
patróns de viabilidade económica, …pena de visión furanchista imperante. Porque os muíños non se 
fixeron só para as visitas. 

 

Aula da Natureza 

Tamén espazo real e interactivo de divulgación 
e aprendizaxe 

Coñecer sobre os procesos ecosistémicos -
ciclo da auga, ciclos de nutrintes, fluxo de 
enerxía e dinámica das comunidades-, 
coñecer e aprender dos servizos 
ecosistémicos -abastecemento, regulación, 
apoio, culturais-. 

Traballar sobre o terreo algunha das metáforas 
da Natureza, coma a Física, Química, Bioloxía. 

Axudarse das ferramentas da Ciencia Cidadán. 
Supón outro enfoque, posibilitan participación 
e crecemento individual, propician outro tipo 
de turismo -non estacional, nin 
necesariamente presencial-. 

Parcela Educativa 

Xestión de residuos, vermicompostaxe, 
mecanismos protección de xeadas, 
calefactores para sementeiras, bancais e 
aproveitamento para forno e cociña solar . 

 

A levada do Muíño de Arnoso 

 

Agroforestía no territorio 

Espazo colaborativo para acadar melloras na 
xestión e explotación dos terreos, 
autonomización de maquinaria, retomar 
cultivos abandonados, pastoreo, involucrar ás 
persoas da contorna. 

 



 

Establecemento AgroAlimentario e máis 

As Roldas do Muiño pretenden recoller a aprendizaxe nas distintas etapas de desenvolvemento do 
proxecto.  
 
Perante as moendas gostaríanos poder documentar e recopilar este “making of” (*) con testemuñas e 
conversas con muiñeiros, outros mestres dos oficios e tamén expertos noutros eidos dende o 
medioambiental, histórico-etnográfico ao técnico e artístico. 

Elaboración de fariñas 

Actividade estacional 5-8 meses ao ano 

A desenvolver nos Muíños  de Arnoso, Bechiña, 
en Arnoso e La Molinera, en Guláns.  

A partires de millo, centeo, trigo de pequenos 
productores do Condado-Paradanta, Baixo 
Miño e da Terra Chá. 

 

Elaboración de pans e derivados das fariñas 

A realizar no Obradoiro en Arnoso. 

Pastas, masas, pans e repostería. 

Elaboración de conservas 

Da pequena área de cultivo no lugar e de colaboradores na contorna 

Recuperación de cultivos na bisbarra 

Millo, liño, cáñamo 

Banco de sementes 

Orientación e colaboración con Ekohuerta de Carlos, Moreira 

Comercio de proximidade 

Encontros periódicos en Arnoso e en Guláns. 

 

 (*) ”Making of” no orixinal, para diferencialo do noso “ir facendo”. Para o primeiro, precisamos saber exactamente ónde 
queremos chegar, xuntar as pezas e ter muita paciencia.  

 



Sendeiros e Cartografía 

“Quen non sabe onde quer ir, que non se sorprenda de ter chegado a outro sitio” M. Twain 

Na vida pódese estar perdido, localizado ou orientado. Outra cousa é saber definir a senda, e facela. 

As rutas están dotadas dunha axenda de actividades lúdicas, divulgativas e mercados a realizar de 
xeito periódico. 

Senda Arnoso-O Couso 

Actualmente a desenvolver o treito que vai dende os Muíños de Couso-Arnoso, coas variantes O 
Porriño-Couso por Cans e por Budiño. A recuperación da actividade en La Molinera, no grupo de 
Muíños de O Couso é de gran importancia para consolidar o proxecto. 

Senda O Porriño- Ponte das Partidas  

É fundamental o establecemento dunha ruta entre O Porriño-Ponteareas, ou viceversa, como se 
queira, atractiva e practicable aos veciños de ambas poboacións. E tamén a otros viaxeiros. 

 

Os camiños de Santiago e a transversal Ponteareas-Porriño por Arnoso e O Couso 

 

A senda fluvial de 3,5 km dende Arnoso a carón do río Xinzo atá a sua desembocadura no río Tea.    
Para o seu desenvolvemento, esta senda precisa dun proceso de autorización complexo e de 
financiación pública. 

 

Puntos de interés  etnográfico, cultural e comercial que despertan curisoidade e incitan a participar.      

 



  
“Para a navegación polo territorio, á pescuda 

do acervo patrimonial, o estudo 

medioambiental e da natureza na contorna 

fánse necesarias ferramentas tecnolóxicas 

que permitan a recollida, procesamento e 

presentación da información” 

 

 
No rural non nos axuda a Domótica. No rural non hai enchufes por todas partes, a Wi Fi non acada 
máis alá dos 50m;  fora fai frío, calor, chove, hai enchentas, lumes e otras ameazas biolóxicas; tamén 
hai amigos do alleo. Coa Domótica malamente podemos aprehender a Natureza.  
A Rurótica co Internet das cousas (IOT) é de axuda para explorar e coñecer o contorno natural. 
Non se trata de levar solucións tecnolóxicas ao rural. Trátase de aprender identificar algúns dos 
problemas e ver de darlle solucións incorporando as ferramentas do IOT. 
 
Con Rurotica® tentamos contribuir a unha nova forma de afrontar as problemáticas do rural, coas 
peculiaridades da súa xeografía, natureza, etnografía, recursos, e do medioambiente, que nos 
permita documentar e desenvolver actividades formativas e de investigación.  
 
Partindo dunha infraestructura básica, trátase de desenvolver unha rede de comunicacións a 
pequena escala usando LoRa (LoRa é acrónimo de rede de longo alcance e baixo consumo, apto para 
a transmisión de pequenas cantidades de datos para o Internet das cousas). 
 
Rurotica®  tamén quer ser quen de   
Desenvolver de xeito colaborativo prototipos e producir dispositivos electrónicos sinxelos, que sexan 
útiles para a realización de tarefas de monitorización medioambiental, de cultivos e de agroforestía )   
Xerar retornos que complementen os das actividades agroalimentarias, para en conxunto  posibilitar 
a autosuficiencia económica do proxecto CIMA. 
 
 
 
 
 
 

Quen somos       

Somos Algo de Ceres S.L., constituida no 2020, coa visión de: 

- Recuperar un muiño de río fora de uso e a súa contorna de 0.5Ha, de xeito que o lugar volva 
ter actividade económica e de novo constituia un espacio de lecer e de formación. 

- Todo territorio está definido polo seu espacio e a súa poboación. Pero son as  persoas as que 
constituen esa poboación. Nós queremos contribuir ao benestar das persoas. 

 



CIMA 
Centro de Interpretación dos Muíños de Arnoso 

CIMA é unha proposta de recuperación dende abaixo dun lugar no rural galego. 
Ao longo dos séculos, os muíños e as súas contornas configuraron espazos de actividade 
económica, de lecer e de formación. 
Entendemos o noso lugar a máis de Muíño, Obradoiro de pan e Tenda, coma Aula, Taller, Laboratorio 
onde poder explorar e desenvolver actividades formativas, de investigación, ocio, culturais e 
productivas de modo colaborativo con colectivos e institucións da contorna e de fora dela. 
 
Pensamos que ao que nen se lle da uso continuado, perece. 
Trátase dun proxecto de aprendizaxe en desenvolvemento contínuo cos obxectivos de 
Aproximación e estudo do Patrimonio Cultural, Etnográfico e Natural en conxunto. 
Achegar a investigación á cidadanía. 
 
Apostamos por unha Etnografía orientada ao futuro, rendible e perdurable. 
A longo prazo queremos ser quen de cristalizar esa aprendizaxe en programas de formación reglada  
orientados a muiñeiros e a outros oficios ameazados de extinción neste século XXI.  
 
Un Centro de Interpretación parécenos o formato máis axeitado para desenvolver un proxecto de 
recuperación perdurable do lugar, no que o CI dea sentido a unha pequena explotación comercial 
que permita xerar traballo estable no lugar e garanta a necesaria autosuficiencia económica.  

 

 
Os tres alicerces do proxecto: Patrimonio, Agroalimentario e Medioambiente 


